
PERMBLEDHIJE

Né kété artikull vijen si objekt studimi shtresa e fjaléve té huazuara, népérmjet Fjalorit arbérisht - shqip té Kolé
Kamsit, duke u ndalur posacgérisht tek fjalét italiane né leksikun e arbérishtes dhe duke i paré kéto né rrafsh
krahasimtar me italianizmat né gjuhén shqgipe né pérgjithési. Takimi i té folmeve arbéreshe me italishten pas
shpérnguljes nga Shqipéria, u bé né rrethana krejt té tjera, té cilat me kohé sollén edhe dygjuhésiné arbéresho-
italiane, pastaj shumékund edhe bjerrjen e ploté té gjuhés amtare, duke guar késhtu né pérftimin e njé varieteti
gjuhésor mé vete. Vepra Fjalor arbérisht-shqip pasqyron gjeré kété proces gérryerjeje gjuhésore gé kishte marré
udhé né té folmet arbéreshe. Artikulli ndihmon pér guarjen pérpara dhe thellimin e studimeve né fushén e gjuhéve
né kontakt dhe me njohjen e rrethanave gjuhésore arbéreshe ndihmon historiné e gjuhés shqipe pér té pasur njé
pasqyré mé té qarté rreth fazave té depértimit té italianizmave né té folmet arbéreshe.

Fjalét gelés: arbérisht, dygjuhési, italianizma, ndikim, variant (gjuhésor)

1. HYRIJE

Brenda kufijve té njé bashkésie shogérore,
vérehen grupe té ndryshme, qofté nga pérbérja
gjuhésore, qofté nga pérkatésia etnike. | tillé
éshté rasti i Italisé, gqé ka njé trashégimi té pasur
gjuhésore e kulturore né kété drejtim. Né fakt, né
Itali gjenden dialekte e gjuhé minoritare té
transplantuara prej kohésh né térésiné e
territorit. Disa jané prej shekujsh, si, p.sh.:
helenofonét, gjermanofonét, sllavofonét,
albanofonét a arbéreshét.

Kolé Kamsi, njé nga ata dijetaré shqiptaré qé u
njoh qysh herét me botén arbéreshe té Italisg, i
prekur nga ajo "mrekulli" e ruajtjes sé gjuhés e
traditave té mog¢me shqgiptare né mjediset
arbéreshe né ltali, vuri né fokus té veprimtarisé
sé vet shkencore mbledhjen e fjaléve, té
frazeologjizmave e té folklorit arbéresh, duke
dhéné késhtu ndihmesén e tij né evidentimin sa
mé miré té ruajtjes sé shqgipes né dhe té huaj.
Duke hulumtuar doréshkrimet dhe letérsiné
arbéreshe té botuar e duke gémtuar té folmet e

gjalla, Kamsi fiksoi forma fjalésh qé atij i dukeshin
té vlershme pér t' ua véné né doré historianéve
té gjuhés shqipe, si |éndé krahasuese pér té
hetuar etimologjiné apo fazat e hershme té
strukurés fonetike e morfologjike té shqipes.
Qékur ishte nxénés né Kolegjin Arbéresh té Shén-
Mitér Koronés, ku pati pér mésues edhe prof. dr.
Aleksandér Xhuvanin, djaloshi i ri nga Shkodra,
pati rastin té dégjonte nga goja e arbéreshéve té
Shén-Mitrit, Maqit té folurén e tyre té émbél. Kjo
ishte njé gjé shumé térheqése pér cilindo
shqgiptar qé ndeshej me arbéreshét mé shumé se
pesé shekuj pas shpérnguljes sé tyre né Itali.

Ky njohés i miré i kulturés shgiptare né
pérgjithési, por edhe i asaj arbéreshe né vecganti,
shkroi shumé vepra té njé réndésie té vecanté
pér kombin shqiptar. Por, vepra e tij kryesore, sé
cilés iu kushtua pér njé kohé té gjaté dhe, gé
mund té konsiderohet si njé déshmi e gjallé dhe e
pakundérshtueshme e vlerés sé arbérishtes, ge
Fjalori arbérisht-shqip, té cilin, prof. Eqrem Cabej
do ta cilésonte si mé té mirin né kété lémé.

2. Fondi i fjaléve té Fjalorit té Kamsit

Né kété Fjalor prej rreth 8600 fjalésh, autori u ka
dhéné pérparési fjaléve dhe formave gé i ka
ndeshur né veprat e botuara té autoréve
arbéreshé, si dhe té Iéndés folklorike qé kishte né
doré deri atéheré. Natyrisht, ka pérfshiré aty
edhe fjalé gé i ka dégjuar veté né mijediset
arbéreshe, duke pasqyruar njé leksik té
dokumentuar me saktési:

Kamsi ilustron fjalét me citate origjinale e té
zgjedhura, pa shtuar asgjé nga vetja, duke e bérég,
késhtu, Fjalorin, njé mjet pune té sigurt pér té
gjithé shqiptarét, né ményré té vecanté pér
nxénésit, gé té lexojné dhe kuptojné mé me
lehtési letérsiné e pasur arbéreshe, folklorin e
shkrimet e shumta té autoréve arbéreshé, por
edhe pér studiuesit e komentuesit e letérsisé
arbéreshe né shpjegimin e fjaléve gé jané béré
thuajse  té pakuptueshme pér lexuesin
bashkékohor.

Themi ‘fjalé té pakuptueshme’, sepse, né kété
vepér, kemi té ruajtur jo vetém thesarin e
trashéguar me fjalé shqipe, por edhe shumé fjalé
té huazuara e fjalé té reja té krijuara sidomos me
rrugén e kalkimit (pér ta shpétuar arbérishten sa
ishte e mundur nga huazimet e panevojshme e
pér t'i ruajtur origjinalitetin), interferimi
dendurisht i té cilave ka guar né pérftimin e njé
varieteti gjuhésor mé vete.

3. Huazimet arkaike né té folmet e arbéreshéve

Objekt studimi kemi marré pikérisht shtresén e
fjaléve té huazuara, népérmjet Fjalorit arbérisht -
shqip té Kolé Kamsit, duke u ndalur posacérisht

tek ndikimi i atyre italiane (meqé kané numrin mé
té madh) né leksikun e arbérishtes.

Té gjitha gjuhét kané fjalé té huaja né leksikun e
tyre, por né shqip (arbérisht) ato jané té shumta,
si rezultat kryesisht i pushtimeve té ndryshme pér
njé periudhé té gjaté. Kujtojmé kétu qé gjuha dhe
kultura shqiptare kané gené nén ndikimin e atyre
(gjuhés dhe kulturés) latine, greko-bizantine,
sllave e turke, duke Iéné késhtu né shqip fjalé me
origjiné nga kéto gjuhé. Takimi i shqgipes me
latinishten dhe me gjuhét romane (neolatine)
kishte nisur gé shumé shekuj para se té ndodhte
shpérngulja e arbéreshéve nga Shqipéria.
Gjurmét e takimeve té shgipes, qofté me
latinishten ballkanike, qofté me latinishten
letrare e me gjuhét e tjera romane i shohim né
njé numér té miré latinizmash e italianizmash né
kété fjalor, si p.sh.: turp/tyrp (lat. turpis), urdhér
(lat. ordo-ordine). Kjo shtresé fjalésh duhet
dalluar nga huazimet dhe ndikimet e
mévonshme.

4. Huazimet e reja né té folmet e arbéreshéve
Pérve¢ ndikimeve gjuhésore té vendeve
pushtuese, té cilat i mbartén me vete,
arbéreshét, té ndodhur né mjedisin e huaj italian,
pér té pérballuar jetesén né dhe té huaj, krahas
pérfshirjes né popullsiné e njé vendi gé kishte
tjietér gjuhé, nuk mund té mos pésonin edhe
ndikimin nga italishtja dhe dialektet e saj. Takimi i
té folmeve arbéreshe me italishten pas
shpérnguljes nga Shgipéria, u bé né rrethana
krejt té tjera, té cilat me kohé sollén edhe
dygjuhésiné arbéresho-italiane, pastaj
shumékund edhe bjerrjen e ploté té gjuhés
amtare. Eshté me réndési té theksojmé se rrallé
gjen ndér arbéreshét e Italisé dygjuhési té
pérsosur. Deri relativisht voné arbérishtja ka
mbajtur kurdoheré vendin e gjuhés sé paré,
ndérsa italishtja ka mbetur gjuhé e dyté.

Vepra Fjalor arbérisht-shgip pasqyron gjeré kété
proces gérryerjeje gjuhésore gé kishte marré
udhé né té folmet arbéreshe dhe gé pasqyrohet
edhe né leksikun e shkrimtaréve arbéreshé. Né
Fjalor ka shumé pak ose aspak fjalé turke (meqé
si rezultat i pushtimit osman, arbéreshét u
larguan nga vendi i tyre), té cilat, ndérkaq jané té

dendura né shqip, porse ka aq shumé italianizma
gé jané béré pjesé e fondit leksikor té arbérishtes
sé ltalisé.

Prof. Kolé Kamsi, jo vetém e konstatoi kété
dukuri, por edhe e hetoi mjaft gjeré até, duke u
béré vend né fjalor, krahas fjaléve shqipe, edhe
aq shumé fjaléve (emra, folje, mbiemra) té
huazuara nga dialektet italiane né ligjérimet e
folura arbéreshe, apo nga italishtja letrare né
gjuhén e shkrimtaréve arbéreshé: Né té vérteté,
kur ndodh té takohen njé shqiptar dhe njé
arbéresh, pjesa e pakuptueshme pér arbéreshét
jané pikérisht fjalét turke dhe sllave qé kané
depértuar né shqip pas mérgimit arbéresh. Nga
ana tjetér, pér shqiptarin éshté e pakuptueshme
ajo pjesé e fjaléve arbéreshe gé kané hyré me
kohé nga kalabrishtja e sicilishtja dhe gé, duke u
shtuar gjithnjé, e béjné pérheré e mé té véshtiré
té kuptuarit e ndérsjellé shqgiptaro-arbéresh.

5. Véllimi i huazimeve italiane né té folmet e
arbéreshéve

Nga rreth 8600 lema qé pérmban leksiku i kétij
fjalori, rezulton se 1568 prej tyre jané huazime
italiane, pra afro 20 % e leksikut té arbérishtes:

Grafik 2
Huazimet italiane gé gjenden né kété Fjalor,
studiuesi Kamsi i ka ndaré né dialektet pérkatése:
friulan, napolitan, sigilian, venet, kalabrez; té
gjithé kéto dialekte té lidhur ngushté me njéri-
tjetrin, por jo plotésisht té kuptueshém
reciprokisht.

Ndér to (1568 it.), 960 i pérkasin gjuhés standard.
E béjmé kété pohim duke iu referuar faktit se né
Fjalor nuk i éshté shénuar krahas dialekti, si¢
ndodh me fjalét e tjera, por vetém pércaktimi si
italiane (it.); 591 i pérkasin dialektit kalabrez; 31 i
pérkasin dialekteve: friulan (1), napolitan (11) (2
prej tyre kané edhe pércaktime prejardhjeje té
tjera): sicilian (17) (12 prej tyre kané edhe
pércaktime prejardhjeje té tjera), venet (2):

Klasifikimii italianizmave

@ 1 dialekt frivaln

W2 dialekt venet

w1ldialekt napolitan

. W17 dialekt sigilian
1568it.

6591 dialekt kalabrez

M960it. té standartit

Grafik 3
Kété fond huazimesh (italiane) mund ta grupojmé
si mé poshté:
(1) Italianizma té pérbashkéta pér shqipen dhe té
folmet arbéreshe té Italisé
(2) Italianizma gé ndeshen vetém né té folmet
arbéreshe dhe qé mungojné né gjuhén e sotme
shqipe
5.1. Italianizma té pérbashkéta pér shqipen dhe
té folmet arbéreshe té Italisé
Té parat kishin hyré né shqip para se té niste
shpérngulja e arbéreshéve pér né Itali e gjetké.
Kéto huazime, zakonisht dallohen nga prania e té
njéjtés trajté fonetike, si né shqipen ashtu edhe
né té folmet arbéreshe té ltalisé. Té tilla jané,
p.sh.: forca, fund, grup, birré, kundér, mars,
pashkt “pashkét”, gind “njéqind”, sapun, sipar,
spijun, giparis, shall, shelg “shelg”, engjéll, mik,
parmendé, réré (geg. rané), buké, giell, kémbé
(geg. kamb), gen, faqge, femér, festa, fik, vishkull
etj. Por, ka edhe shumé raste qgé italianizmat e té
folmeve arbéreshe dallohen fonetikisht nga ato
té shqgipes sé sotme. Pér kété arsye, si¢ vihet re
né analizén e Fjalorit, njé numér i madh i
huazimeve, edhe pse rrjedhin nga e njéjta gjuhé

dhe si té tilla kané té njéjtén rrénjé, dallohen né
realizimin fonik té tyre, duke pasur né té folmet
arbéreshe gjurmé mé té dukshme té shqiptimit
né dialektin italian prej nga jané marré.

5.2. Italianizma gé ndeshen vetém né té folmet
arbéreshe dhe gé mungojné né gjuhén e sotme
shqipe

Té dytat kané hyré né té folmet e arbéreshéve té
Italisé pas shpérnguljes sé tyre, si p.sh.
destinguir, difendir, dominar, fermar, furnonj e
férnonj, fraxhelar, kapir, arbur, arvur, cikonjé,
cukar, animalj, alminu etj.

Né periudhén menjéheré pas shpérnguljes,
pérmendim si mé té fugishém ndikimin e leksikut
té italishtes dialektore mbi té folmet arbéreshe té
krahinave pérkatése, pér arsyen e ditur se edhe
situata gjuhésore italiane e kohés (qé pérkon me
vendosjen e arbéreshéve né Itali té Jugut)
karakterizohej nga pérdorimi i gjeré i dialekteve,
ndérsa gjuha e pérbashkét italiane kishte vend
mé té kufizuar. Hyrja e tyre éshté béré né masé e
shkallé té ndryshme né té folme té ndryshme
arbéreshe. Duke ndjekur kété kategori huazimesh
leksikore, mund té njohim njékohésisht edhe
bjerrjet e fjaléve shqipe qé ekzistonin mé
pérpara.

Vi 0 whiy e s + P it ballg . per
wrig, rare

-
haAarey Tians

Grafik 4

6. Shtresa vetjake e arbérishtes

Duke iu referuar gjithmoné pércaktimit gé i bén
veté autori fjaléve né Fjalor, pasi ménjanojmé
1568 italianizmat, nga 8600 fjalét e pérfshira né
fjalor, pjesa tjetér prej 7032 fjalésh i pérket
shtresés vetjake té arbérishtes dhe shtresés sé
huazuar me prejardhje té ndryshme, si: latine,

bullgare, frénge, greke, gjermane, perse, rumune,
sllave e turke, ku numri i kétyre té fundit (i
huazimeve joitaliane) nuk éshté i
konsiderueshém:

Eshté e vérteté qé shqipja, apo né rastin konkret
arbérishtja, ka pésuar ndikime nga gjuhét e huaja,
sidomos né leksik, po éshté po kaq e vérteté qé
ajo ka shfaqur aftési pér t'i asimiluar dhe
ndryshuar sipas modelit té vet ato, duke treguar
forcén dhe gjallériné e saj. Kéto huazime rrallé i
ndeshim né formén e tyre té pastér; ato,
zakonisht, jané pérfshiré né sistemin fonetik e
morfologjik té arbérishtes, duke iu shtruar njé
procesi té njohur “shqiptarizmi”. Késhtu, gjaté
periudhés qé vendi yné, kultura joné, gjuha joné
ishin nén influencén e kulturés e té gjuhés latine,
greko-bizantine, sllave e turke, gjuha shqipe ka
ruajtur origjinalitetin e saj si gjuhé indoevropiane
me strukturé fonetike, gramatikore e leksikore té
vecanté, duke vazhduar si e tillé edhe pas
shpérnguljes sé shqgiptaréve né Itali, me ndikimin
italian. Natyrisht, njé proces i tillg, né té folme té
ngulimeve té ndryshme, nuk ka gené kudo i
njéjté: diku ai ka gené mé i thellé dhe mé i
shtriré, diku mé i lehtg, gjé gé ka arsyet e veta
gjuhésore e jashtégjuhésore.

Mund té themi se leksiku i arbérishtes, paré
népérmjet kétij fjalori, sado qé i ndikuar nga
italianizmat, prapéseprapé ka ruajtur njé pasuri
té vyer fjalésh té njéjta me ato té mbaré shqipes
ose sé paku me ato té ndonjé té folmeje,
kryesisht jugore, té saj. Megjithaté, gjuha shqipe
gé flasin arbéreshét e Italisé paragitet si njé
varietet mé vete, qé nuk éshté plotésisht i njéjté
me asnjérin dialekt té shqgipes né trojet kompakte
ballkanike, prandaj edhe ndonjé studiues ka
dashur ta quajé até si dialekt té treté té shqipes.
Sipas studiuesit Gjovalin  Shkurtaj, po té
véshtrojmé elementet strukturore dhe fonetike
themelore té ligjérimeve arbéreshe, rezulton se
ato i pérkasin toskérishtes jugore, duke u
pérputhur mé fort me disa dukuri konservative té
camérishtes e té labérishtes, po edhe me gjuhén e
autoréve té vjetér gegé; nga ana tjetér, - pohon
Shkurtaj -, ato ligjérime paraqesin edhe dukuri e
tipare té reja (inovative) (sidomos né fushén e
leksikut), qé pércaktohen e kushtézohen nga

takimi i ngushté gjuhésor qé kané pasur pér kaq
shekuj me italishten, qysh prej shek. XV — XVI e
kétej (Shkurtaj, 2006: 17).

7. PERFUNDIM

Ngulimet arbéreshe paragesin sot njé diasporé
historike t&é mogme e disashekullore, té pérhapur
népér gjithé Italiné Jugore e né Sigili, qé natyrisht,
éshté e pérfshiré, tashmg, ligjérisht e "in tutto e
per tutto" né jetén e né konfiguracionin e ltalisé,
si shtetas italiané, por &, megjithékétg,
arbéreshét nuk jepen kurré: ata duan té flasin e
té kéndojné shqip, té dallohen né mjedisin italian
se jané pikérisht té tillé. Ata jané, pra, qytetaré
italiané, me origjiné dhe gjuhé té ndryshme prej
shtetasve té tjeré té vendeve ku ndodhen,
ndonése edhe italishten e kané mésuar dhe e
kané pothuajse kudo né pérdorim, kurse shqipen,
né variantin e tyre dialektor tradicional e me
shumé dukuri ruajtése (konservative) e kané
pasur dhe vijojné ta kené kurdoheré si gjuhé té
"zemrés".

Diaspora arbéreshe né Itali, edhe pas kaq
shekujsh qékur éshté ndaré nga mémédheu,
duke jetuar né kushtet e njé pakice né té gjithé
Jugun e Italis€, qé nga Abruci e Pulia deri né Sicili,
diti té gjente njé piké té forté uniteti dhe
pérbashkimi pikérisht népérmjet punés dhe
pérpjekjeve té grupeve intelektuale té atjeshme,
g€ vepronin e veprojné né emér té ameésisé sé
pérbashkét etnike, kulturore dhe gjuhésore té
késaj diaspore.

Identiteti i Arbéreshéve u trashégua pér shekuj
me radhé né ményré té mahnitshme, né kushte
shumé té véshtira, kur mungonin edhe mjetet
mbéshtetése té ¢do lloji. Ndjenja gé u diktonte
pérkatésiné né njé kulturé té vecanté ka gené e
pérgjithshme dhe e trashéguar me zili. Identiteti i
Arbéreshéve né nivelin popullor u shfaq népér
shekuj me njé larmi dukurish, ndér té cilat
shképutém gjuhén: gjuha, edhe sot e folur né
shumicén e komuniteteve me origjiné arbéreshe,

té formuara né Italiné jugore pas vdekjes sé Gj. K.
Skénderbeut, pérfagéson njé dukuri shumé té
forté gé prek si ata gé e flasin ashtu edhe
dégjuesit, italianét, qé i kané pritur arbéreshét si
mysafiré. Procesi i asimilimit ka ndjekur ligjet e
veta, por Arbéreshét i béné ballé me njé géndrim
dinjitoz dhe té forté duke u priré gjithmoné nga
fuqgia e identitetit té tyre.

Megjithaté, realiteti arbéresh sot, po tregon se
situata gjuhésore atje po ndryshon: Shqipja e
arbéreshéve té Italisé po merr karakteristikat e
gjuhés vartése né njé situaté diglosie. Késhtu,
elementi gjuhésor arbéresh po dobésohet duke i
Iéné vend mé tepér elementit italian, si rezultat i
kalimit mé lehté tashmé pér ta né gjuhén italiane,
sidomos nga té rinjté, duke guar né pérftimin e
njé varieteti gjuhésor ndryshe prej atij té viteve
1960, kohé né té cilén pérfundoi sé realizuari
Fjalori arbérisht - shqip i autorit Kolé Kamsi,
leksikut té té cilit iu referuam né kété artikull.

Né kété véshtrim, arbérishtja e shqgiptaréve té
Italisé pérbén njé varietet gjuhésor mé vete,
gjeografik e historik njéherésh, me tipare
dalluese e né ndryshim té vazhdueshém si
rezultat i faktorit kohé.

